ԱՄՓՈՓԱԹԵՐԹ

  «Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին» Կառավարության որոշման նախագծի 
	1. Արդարադատության նախարարություն
	11.07.2025թ

	
	N /10.1.3/30439-2025

	«Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին» ՀՀ կառավարության որոշման նախագիծը, որի վերաբերյալ Արդարադատության նախարարության կողմից դիտղություններ և առաջարկություններ առկա չեն:
Միաժամանակ, հարկ է նկատի ունենալ, որ Նախագծի 1-ին կետով նախատեսվում է Կառավարության 2020 թվականի դեկտեմբերի 10-ի «Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով անհայտ կորած զինծառայողների ընտանիքների աջակցության միջոցառումը հաստատելու մասին» թիվ 2001-Լ որոշմամբ հաստատված հավելվածում կատարել հետևյալ փոփոխությունները.

1) 2-րդ կետում «2025 թվականի հունիս և հուլիս ամիսները» բառերը փոխարինել «2025 թվականի օգոստոս և սեպտեմբեր ամիսները» բառերով.

2) 4-րդ կետի 3-րդ ենթակետում «մինչև 2025 թվականի հուլիս ամիսը ներառյալ՝ 2025 թվականի հունիսի» բառերը փոխարինել «մինչև 2025 թվականի սեպտեմբեր ամիսը ներառյալ՝ 2025 թվականի հոկտեմբերի» բառերով:
Այս առումով, անհրաժեշտ է հաշվի առնել Կառավարության 2021 թվականի փետրվարի 25-ի թիվ 252-Լ որոշմամբ հաստատված Հավելվածի 12-րդ կետը, որի համաձայն՝ իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել՝ այդ իրավական ակտերում փոփոխություններ կատարելու միջոցով: Ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն լրացած ժամկետները փոփոխման ենթակա չեն:
	Ընդունվել է ի գիտություն
Ընդունվել է
1-ին կետի 2-րդ ենթակետում վրիպակը շտկվել է:



	2. Ֆինանսների նախարարություն
	11.07.2025թ.

	
	N 01/34-2/15614-2025


	«Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին» ՀՀ կառավարության որոշման նախագծի կապակցությամբ, որով առաջարկվում է անհայտ կորած զինծառայողների ընտանիքներին աջակցության տրամադրման ժամկետը երկարաձգել մինչև 2025թ. սեպտեմբեր ամիսը ներառյալ, հայտնում ենք, որ մեր իրավասությունների շրջանակներում առարկություններ չունենք:
Սակայն, հաշվի առնելով, որ ներկայացված որոշման նախագծով անհայտ կորած զինծառայողների ընտանիքներին սոցիալական աջակցության տրամադրումն ապահովելու համար անհրաժեշտ միջոցներն առաջարկվում է ներգրավել 2025թ. պետական բյուջեով ՀՀ աշխատանքի և սոցիալական հարցերի նախարարությանը հատկացված միջոցների վերաբաշխումների հաշվին՝ առաջարկում ենք նախագիծը քննարկել վերջինիս հետ և հստակեցնել անհրաժեշտ միջոցների ֆինանսավորման աղբյուրը:
	Ընդունվել է ի գիտություն
Ընդունվել է

Նախագիծը կարծիքի է ուղարկվել նաև ՀՀ աշխատանքի և սոցիալական հարցերի նախարարություն:


	3. Աշխատանքի և սոցիալական հարցերի նախարարություն
	08.07.2025թ.

	
	N ՆՄ/ԱԳ-2-4/18744-2025

	Ուսումնասիրելով գրությամբ ներկայացված «Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին» ՀՀ կառավարության որոշման նախագիծը՝ առաջարկում ենք նախագծի 1-ին կետի 2-րդ ենթակետում «հունիսի» բառը փոխարինել «օգոստոսի» բառով: 
	Ընդունվել է
Կատարվել է համապատասխան փոփոխություն:

	4. Կենտրոնական բանկ
	09.07.2025թ.

	
	N 15.1-07/593-25

	Դիտողություններ և առաջարկություններ չկան:
	Ընդունվել է

